
जिसका उत्‍तर 28 जुलाई, 2014 को दिया जाना है ।
.....

नर्मदा बांध पर फाटक लगाया जाना 
2137. 
श्री परिमल नथवानी: 
क्‍या जल संसाधन, नदी विकास और गंगा पुनरुद्धार मंत्री यह बताने की कृपा करेंगे कि:

(1) क्‍या सरकार नर्मदा के बांध पर फाटक लगाने की अनुमति देने का विचार रखती है और यदि हां, तो कब तक; 
(ख)
इन्‍हें लगाए जाने की यह मांग कब से लंबित पड़ी है; और   
(ग)
फाटकों को लगाए जाने से गुजरात में पानी की उपलब्‍धता किस सीमा तक बढ़ जाएगी  ? 
उत्‍तर
जल संसाधन, नदी विकास और गंगा पुनरुद्धार राज्‍य मंत्री, संसदीय कार्य राज्‍य मंत्री और कपड़ा मंत्री (स्‍वतंत्र प्रभार)  (श्री संतोष कुमार गंगवार)
(क) और (ख) नर्मदा नियंत्रण प्राधिकरण (एनसीए) ने गुजरात सरकार के सरदार सरोवर नर्मदा निगम लि. (एसएसएनएनएल) को 1994 की रिट याचिका सं. 319 के विषय में माननीय उच्‍चतम न्‍यायालय के दिनांक 18.10.2000 के आदेश में दिए गए निर्देशों के अनुसार एनसीए के पर्यावरण उपसमूह; और पुनर्वास एवं पुनर्स्‍थापना उपसमूह की कुछ शर्तों के अधीन, अनुमोदित डिजाईन के अनुसार सरदार सरोवर परियोजना (एसएसपी) पर स्‍तम्‍भों,  ऊपरी पुल के निर्माण और खुली अथवा खड़ी अवस्‍था में गेटों की संस्‍थापना वाले चरण-I का कार्य करने की अनुमति दी है।

इस संबंध में गुजरात सरकार से दिनांक 02.08.2008 के उनके पत्र के माध्‍यम से नर्मदा नियंत्रण प्राधिकरण (एनसीए) में प्रस्‍ताव प्राप्‍त हुआ था । 
(ग)
चरण-। के निर्माण के अंतर्गत सरदार सरोवर बांध पर गेटों की खुली अथवा खड़ी अवस्‍था में संस्‍थापना से गुजरात में सक्रिय भंडारण क्षमता और जल की उपलब्‍धता पर कोई प्रभाव पड़ने की संभावना नहीं है ।  
*****
